
Duboka venska tromboza, zvana i DVT, je ugrušak krvi koji se formira unutar vene. Najčešće se
pojavljuje u nogama ili rukama kao rezultat sporog krvotoka. Krvni ugrušak može blokirati dio ili
čitav krvotok. Također se može odcijepiti i pomjeriti u pluća gdje može doći do ozbiljne povrede.
Naučite kako spriječiti DVT i prepoznati simptome.

      

Faktori rizika

  

Vi ste pod većim rizikom od DVT-a ako:

  
    -  Imate oboljenje srca;
    -  Ste trudni;
    -  Imate prekomjernu težinu;
    -  Imate anemiju;
    -  Imate oboljenje jetre;
    -  Niste aktivni ili imate duge periode odmaranja u krevetu;
    -  Imate traumatske povrede ili frakture;
    -  Ste imali moždani udar ili povredu koja ograničava kretanje nogu.

                  

Neki lijekovi ili tretmani također mogu predstavljati rizik za Vas. 

  

Simptomi DVT-a

  

Pozovite svog doktora ili idite u najbližu ambulantu ako imate:

  
    -  Osjetljiva, natečena ili crvena područja na nozi, ruci ili prsima, koja mogu biti vruća na
dodir;
    -  Utrnulost ili štipanje u nozi, ruci ili prsima;
    -  Bol u nozi, ruci ili prsima;
    -  Groznicu;

Pozovite hitnu pomoć ili idite u najbližu ambulantu hitne pomoći ako imate kratkoću daha ili bol
u prsima. Nemojte masirati ili raditi vježbe bolne ruke ili noge. 

  

Kako spriječiti DVT

  
    -  Vaš doktor može zatražiti da nosite elastične kompresivne čarape. Ove čarape pomažu
krvotoku sprječavanje formiranje ugruška.
    -  Svaki dan skinite čarape na 10-30 minuta. Provjerite svoja stopala i noge zbog crvenila,
modrica ili upaljenih područja.
    -  Pitajte terapeuta kako obuvati čarape da se izbjegnu stegnuta ili naborana mjesta.
    -  Ako su Vam noge suhe, može se koristiti losion. Pustite da se losion osuši i zatim malo
napuderišite noge zbog lakšeg obuvanja čarapa.
    -  Svaki dan šetajte i radite vježbe za ruke i noge da potpomognete protok krvi. Pitajte svog
doktora ili terapeuta koja vrsta vježbe je najbolja za Vas.
    -  Izbjegavajte sjedenje ili ležanje u jednom položaju duže vrijeme. Nemojte sjediti
prekrštenih nogu ili sa stalnim pritiskom na stražnji dio koljena. Ako su noge sklone oticanju,
podignite ih na stolicu kada sjedite.
    -  Izbjegavajte pušenje, naročite ako uzimate pilule za kontrolu rađanja.
    -  Svakodnevno popijte najmanje 8 čaša tečnosti, osim ako Vam nije rečeno da ograničite
unos tečnosti.

                  

Liječenje

  

DVT se često liječi sa lijekovima za razrjeđivanje krvi. Lijekovi se mogu dati:

  
    -  Intravenozno – Možda ćete morati ostati u bolnici za vrijeme liječenja.
    -  Injekcije u stomak – Ako budete morali sami sebi davati injekcije, bićete naučeni kako to
uraditi.
    -  Pilule – Uzimajte pilule kako Vam je propisao doktor. Pozovite svog doktora ako imate bilo
kakvo neuobičajeno krvarenje, taman ili krvav urin ili stolicu, ili neuobičajene modrice.

      

Možda ćete morati imati urađene nalaze krvi u laboratoriji ili doktorskoj ordinaciji dok uzimate
ove lijekove. Slijedite raspored doktorovih uputa.

Izvor: www.healthinfotranslations.org

  www.medicina.ba

